
YOLG‘ZLIK TA’SIRIDA HAYOTIMIZDA RO‘Y BERADIGAN
O‘ZGARISHLAR

Ortigova  Komila-  Psixologiya  (amaliy
psixologiya) yo‘nalishi talabasi

Jizzax davlat pedagogika universiteti talabasi

Annotatsiya:Ushbu maqolada yolgi’zlik ta’sirida hayotimizda ro‘y
beradigan o‘zgarishlar, stress, tushkunlik, o‘ziga ishonchning yo‘qolishi,
qo‘rquvning kechishi haqida mulohazalar yuritilgan.

Kalit so‘zlar: yolg‘izlik, stress, ishonch, qo‘rquv, sovuqlik, atrofdagilardan
havfsirash, o‘ziga nisbatan ishonchning tushishi.

Yolg‘izlik - bu boshqa odamlar bilan yaqin ijobiy aloqalar yo‘qligi yoki
mavjud alogani yo‘qotish qo‘rquvi tufayli yuzaga keladigan odamning o‘ziga xos
hissiy holati.

Ushbu talginga ko‘ra, yolg‘izlik “izolyatsiya” tushunchasi bilan sinonim
bo‘lib, salbiy ma’noni anglatadi. Ammo, shunga qaramay, ba’zi hollarda yolg‘izlik
jjobiy funksiyani ham bajaradi. Masalan, yolg‘izlik ilhom manbai bo‘lib qoladigan
holatlar ko‘p uchraydi, bu musigachilar, rassomlar va yozuvchilar ijodida o‘z
ifodasini topadi. Buni shuni shunday izohlashimiz mumkin, ya’ni yozuvchilar,
musiqachilar  yoki rassomlar o‘zlari yolg‘iz individual holatda gancha ko‘p
shug‘ullansalar, ularning ijod mahsuli shuncha ko‘p jamlanadi. Chunki yolg‘iz
holatda ularga hech kim halal bermaydi. Ular o‘zlarining hayolot mahsuli bo‘lmish
yangi qo‘shig-kuylar, jozibador sur’atlar, hikoyalar, asarlar yaratadilar. Buni
hammaga ham taallugli qilib ololmaymiz. Chunki insonlarning individual
xususiyatlaridan kelib chigadigan holda nazar tashlasak, aksariyat insonlar do‘stlar
davrasida , yaqinlaridan, ko‘chalarning shovqin-suronli manzaralaridan bahra
olgan holda ular san’at asari yaratadilar.

Bundan tashqari yolg‘izlik, o‘zini past baholaydigan odamlarga xosdir. Ular
o‘zlarining ijtimoiy aloqalarini kengaytirishni xohlashadi, lekin o‘z-o0‘ziga bo‘lgan
past baho ularga buni qilishga imkon bermaydi. O°‘ziga bo‘lgan ishonch
tuyg‘usining pasayishi uni ich-ichidan yemiradi. Natijada, yolg‘izlik tuyg‘usi
kuchayadi va o‘z-o‘zini hurmat qilish, aksincha yanada pasayadi, bu esa og‘ir
depressiyaga olib kelishi mumkin. Ba’zi hollarda yolg‘izlik psixikadagi patologik
o‘zgarishlar (shizofreniya, autizm va boshqalar) bilan bog‘liq bo‘lishi mumkin.
Bunday kasalliklar insonni nafaqat biologik jihatdan, balki psixologik jihatdan ham
zaif qilib qo‘yadi. Insondagi ruhiy o‘zgarishlar uni jamiyatdagi o‘rni o‘zgarishi
yoki tushishiga sabab bo‘lishi mumkin. Umuman olganda bunday patalogiya uni
jamiyatda o‘rni yo‘qolishiga sabab bo‘ladi. Buning natijasida u yanayam
yolg‘izlanib qoladi. Insonlar bilan muloqoti uzilib boradi.

Yolg‘izlik har bir kishi tomonidan individual ravishda boshdan kechiriladi,
unga turli hodisalar sabab bo‘lishi mumkin. Yolg‘izlik hissi sizning shaxsiy
tajribangizdan kelib chigadi, masalan, boshga odamlar bilan vaqt o‘tkaza olmaslik
ta’sir qilishi mumkin. Yolg‘izlik hissiga turli omillar ta’sir qilishi mumkin:

-hayotdagi o‘zgarishlar
-yaqinlarning etishmasligi
-yaqinlaringizning o‘limi
-qo‘rquv va noto‘g‘ri qarashlar
-kasallik

-xotira muammolari

-yashash joyi

-moliyaviy qiyinchiliklar

Yolg‘iz kishilar hayotdagi o‘zgarishlarga juda individual tarzda
munosabatda bo‘ladilar. Yangilik va o‘zgarish yolg‘izlikka olib kelishi mumkin.
Shu sababdan ham wular hayotiga biror bir yangilik, o‘zgartirish kiritishga
go‘rqadilar. Go‘yo bundan bo‘ladigan bo‘lsa ular nafagat yaqinlari, balki o‘zlarini
ham yo‘qotib qo‘yishlari mumkin. Chunki ular o‘zgargan muhitga qiyin
moslashadilar hatto moslasha olmaydilar ham. Buning asosiy sababi yuqorida
ta’kidlaganimizdek ularning o‘ziga beradigan bahoning pastligi va ishonch
tuyg‘usining kamligi.

Odatiy sharoitlar bizni atrofimizdagi dunyo bilan bog‘lab turadi, ammo
o‘zgarishlar begonalashish va izolyatsiya tuyg‘usini keltirib chiqgarishi mumkin.
Qarishning oqibatlaridan biri kamroq ijtimoiy aloqadir. Nafaqaga chiqish
jarayonida qariyalar ma’lum darajada jamiyatdan wuziladilar. Ishxonasidagi
o‘zgarishlar, uning o‘rinini yosh ishchilar egallashini o‘ylash ularda tushkunlik
hissini keltirib chigaradi. Ular o‘z o‘rinlarini yo‘qotishlari natijasida endi o‘zlarini
keraksizdek his eta boshlaydilar. Keksa kishining ijtimoiy va psixologik mavgeyini
shartlovchi faktorlar orasida, muhim faktorlar jismoniy sog‘lik, jismoniy faollik
hisoblanadi. Jismoniy holat va o‘zini his qilish keksakishini oiladagi va
jamiyatdagi o‘rnini belgilaydi. Jismoniy so‘nish, yarogsizlik tayanch harakat
appatatining sezilarli o‘zgarishi uni hayotiga sezilarli ta’sir ko‘rsatadi.

Turli kasalliklar sizning harakatlanish va boshqalar bilan muloqot qilish
gobiliyatingizni ham buzishi mumkin. Xotira buzilishlari nima bo‘layotganini
eslab qolish qobiliyatimizga ta'sir qiladi va biz kimdir tashrif buyurganini yoki
bizga qo‘ng‘iroq qilganini unutishimiz mumkin. Qarindoshlar va tanishlar
orasidagi uzoq masofalar ham aloqalar sonini kamaytiradi. Boshqa odamlar bilan
uchrashish istagimizga boshqa odamlar va munosabatlardan qo‘rqish ta’sir qilishi
mumkin. Do‘stlarni yo‘qotish izolyatsiya va yolg‘izlik tuyg‘usiga olib kelishi
mumkin.

“Ijtimoiy-psixologik yolg‘izlik” tushunchasining tadqiq qilinishi “yolg‘izlik”
atamasining mazmun-mohiyatini to‘la ochib berish muhimligini ko‘rsatadi.
“yolg‘izlik” atamasi turlicha talqinga ega. Unga ta’rif berishning murakkabligi
shundaki, u ijtimoiy-psixologik hodisa sifatida aniq ifodalanadigan mezoniy

chegaralarga ega emasligi va individual aks ettiriladigan kechinma sifatidagi psixik
omillarni murakkablashtirishidadir.

Yolg‘izlik muammosi sotsiologiya, falsafa, psixologiya,
madaniyatshunoslik, pedagogika, tibbiyot va dinshunoslik kabi insoniya
taraqqiyotini ifodalaydigan fanlarning o‘rganish obyektiga kiradi. Ularning har biri
yolg‘izlik fenomenini o‘z fanining tadqiqot doirasidan kelib chiqgan holda tahlil
giladi va yangidan-yangi konseptual jihatlar bilan boyitishga urinadi. Shu bilan bir
gatorda ta’kidlash joizki, mazkur muammoning nazariy hamda amaliy tomondan
ishlab chiqilishi ijtimoiy psixologiya doirasida dolzarblilikni kasb etadi, chunki
yolg‘izlik fenomeni insonlar o‘rtasidagi shaxslararo munosabatlarga bevosita
taalluqli.

